
ANOTATSIYA 

Ushbu maqolada o‘zbeklarning eng qimmatli boyligi bo‘lmish o‘zbek tiling 

xozirgi vaqtda farzand tarbiyasida tutgan o‘rni misollar bilan keltirilgan. 

 

АННОТАЦИЯ 

В данной статье на примерах представлена роль узбекского языка, самого 

ценного достояния узбеков, в воспитании детей. 

 

ANNOTATION 

In this article, the role of the Uzbek language, the most valuable asset of the 

Uzbeks, in the upbringing of children is presented with examples. 

 

Tarix guvohki, mana bir necha ming yillardan beri ona tilimiz hanuzgacha 

o‘zining   ahamiyatini yo‘qotmay kelmoqda. O‘zbek tilining eng ahamiyatli jihati 

shundaki, u shunday shirali, har bir quloqqa xush yoqadi, eshitgan inson entikib 

ketadi. Jonajon tilimiz, shoir Mirtemir aytganidek, yoshligimizdanoq jon-u 

qulog‘imizga singib ketgan. Onalarimiz aytgan allalari-yu, bobo-buvilarimizdan 

eshitgan ertak, hikoya, rivoyat va masallar orqali yuragimiz tub-tubigacha kirib 

borgan, o‘z navbatida ona tilimizga, ona vatanimizga muhabbat uyg‘otgan. 

O‘zbekistonning har bir fuqarosi o‘z ona tilisini sevadi, uni hurmat qiladi va 

eʼzozlaydi. Chunki aynan shu til orqaligina har qanday millatning qay tarzda 

yashayotganligini, rivojlanayotganligini, yoki aksincha, orqada qolayotgan va 

qashshoqlashib borayotganligini bilishimiz mumkin. Shuning uchun ham bejizga: 

“Til – millat ko‘zgusi”, - deyishmaydi. 

Til insonlarning o‘zaro aloqa vositasi bo‘lib, yaratganning insonlarga  bergan 

ne’matidir. Har qanday millatning iftixori, bebaho boyligi uning o‘z ona tilidir. 

Turkiy tillar oilasiga mansub bo‘lgan o‘zbek tili ham biz o‘zbeklarning eng 

qimmatli boyligimizdir. Tilimizning go‘zalligi, ma’no jilolari Navoiy davridayoq 

o‘z ifodasini topgan, bu tilda bir-biridan ajoyib asarlar bitilgan.Shu tilnining 

sofligini asramoq, uni yanada boyitib avlodlarga etkazmoq bizning 

zimmamizdadir. O‘zbek tilining qonuniy muhofazasi “Davlat tili to‘g‘risida”gi 

Qonunning qabul qilinishi bilan bog‘liq. Ma’lumki, 1989-yil 21-oktabr o‘zbek 

tiliga davlat tili maqomi berilgan kun sifatida respublikamizda keng nishonlanadi. 

1989-yil Oʻzbekiston Respublikasining “Davlat tili haqida”gi qonuni qabul 

qilinish arafasida bahs-munozara avjiga chiqqan. Qonun loyihasida bu muddat oʻn 

yil deb belgilangan boʻlsa, deputatlar muhokamasidan keyin sakkiz yilga 

oʻzgartirilgan edi oʻshanda.  

Maktabgacha yoshdagi bola nutqini rivojlantirishning asosiy vazifasi bola 

tomonidan ona tilining har bir yosh bosqichi uchun belgilangan normalari va 

qoidalarini o’zlashtirilishi hamda uning kommunikativ qobiliyatlarini 

rivojlantirishdan iboratdir. U aqliy rivojlanish bilan uzviy bog’langan.  

 Maktabgacha yoshda nutqni rivojlantirish (ona tilini egallash) o’z tabiatiga ko’ra 

ko’p qirrali jarayon hisoblanadi. U aqliy rivojlanish bilan uzviy bog’langan, 

chunki insonning rivojlangan tafakkuri - bu nutqiy, til, so’z-mantiqiy tafakkurdir. 

Nutqiy rivojlanish, tilni egallash va aqlni, bilishni rivojlantirish o’rtasidagi o’zaro 

bog’liqlik tafakkurni rivojlantirish uchun tilning qanchalik muhim ahamiyatga 

egaligidan dalolat bermoqda. 

Xulosa qilib shuni aytish mumkinki Bolani hohlagan va foydali narsasini darxol 

topib berishga hamda sevmagan narsasini ko‘zdan uzoqlashtirishga doim tayyor 

bo‘lib turish kerak. Bu ishning ikki xil foydasi bor. Bir tomondan bolani ruhiga 

foyda qiladi, bola eng yosh chog‘idanoq xushhulq odam bo‘lib qoladi. Ikkinchi 

tomondan, bolaning tanasiga foyda qiladi. Chunki yomon xulq turli mijoz 

buzilishlariga sabab bo‘ladi. Shuningdek agar yomon hulq odatga kirib qolsa, u 

mijoz buzilishini keltirib chiqaradi.  

